
Ijro uchun.
Sharof Rashidov nomidagi Samarqand davlat universiteti Kengashining 

2025-yil oktabr oyida o‘tkazilgan yig‘ilishi



QARORLARI 

         KUN TARTIBI:


1. Fanlarning o‘quv adabiyotlari  bilan ta’minlanishi,  taqdimotlar va elektron resurslarni tayyorlash, ularni universitet masofaviy ta’lim tarmog‘iga kiritilish holati.


Ma’ruzachi: o‘quv ishlari bo‘yicha birinchi prorektor A.S.Soliyev.

2. Universitetda olib borilayotgan ilmiy-tadqiqot ishlari ustuvorligi, dolzarbligi, ularning mablag‘ bilan ta’minlanganligi.


Ma’ruzachi: ilmiy ishlar va innovatsiyalar bo‘yicha prorektor H.A.Xushvaqtov.

3. Muhandislik fizikasi institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida.


Ma’ruzachi: Muhandislik fizikasi instituti direktori A.Absanov.

4. Har xil masalalar.

1-masala. Fanlarning o‘quv adabiyotlari  bilan ta’minlanishi,  taqdimotlar va elektron resurslarni tayyorlash, ularning universitet masofaviy ta’lim tarmog‘iga kiritilish holati.


Ma’ruzachi: o‘quv ishlari bo‘yicha birinchi prorektor A.S.Soliyev.


O‘quv ishlari bo‘yicha birinchi prorektor A.S.Soliyevning “Fanlarning o‘quv adabiyotlari  bilan ta’minlanishi,  taqdimotlar va elektron resurslarni tayyorlash, ularning universitet masofaviy ta’lim tarmog‘iga kiritilish holati” haqidagi ma’ruzasi tinglanib, atroflicha muhokama etilgach




QAROR QILINDI:






1. O‘quv ishlari bo‘yicha birinchi prorektor A.S.Soliyevning “Fanlarning o‘quv adabiyotlari  bilan ta’minlanishi,  taqdimotlar va elektron resurslarni tayyorlash, ularning universitet masofaviy ta’lim tarmog‘iga kiritilish holati” haqidagi ma’ruzasi ma’lumot uchun qabul qilinsin.










2. 2025-yil uchun universitetning maqsadli nashr rejasi ijrosi to‘liq ta’minlanmayotgani Agrobiotexnologiyalar va oziq-ovqat xavfsizligi instituti        (37,5 %) direktori, matematika (40 %), tarix (25 %) fakultetlari dekanlari, xalqaro ta’lim dasturlari markazi rahbari (0 %) va kafedralar mudirlariga alohida ko‘rsatib o‘tilsin, ushbu kamchiliklarni bartaraf etish bo‘yicha aniq chora-tadbirlar ishlab chiqish topshirilsin.











Muddat: bir oy.
3. 2025-yil uchun universitet maqsadli nashr rejasining bajarilishini ta’minlashda sustkashlikka yo‘l qo‘ygan kafedralar mudirlari qat’iy ogohlantirilsin. 

4. Universitet tipografiyasida adabiyotlarni nashr etish faqat universitet Kengashi qaroriga asosan tavsiya etiladigan “Nashrga ruxsat berish to‘g‘risidagi guvohnoma” asosida amalga oshirilishi qat’iy belgilab qo‘yilsin. 




5. Maqsadli nashr rejasiga kiritilgan o‘quv adabiyotlari talabalarning amaliy ehtiyojlaridan kelib chiqqan holda tayyorlanib, universitetning ARBM fondiga universitet tipografiyasi orqali yetkazilishi qat’iy yo‘lga qo‘yilsin.




Mas’ullar: o‘quv ishlari bo‘yicha birinchi prorektor, moliya va iqtisod ishlari bo‘yicha prorektor, tahririy-nashriyot bo‘limi boshlig‘i, institutlar direktorlari, fakultetlar dekanlari, kafedralar mudirlari.








Muddat: qarorda ko‘rsatilgan muddatlarda.







6. Universitet tipografiyasini zamonaviy asbob-uskunalar bilan jihozlash orqali raqamli tipografiya tizimini to‘liq shakllantirish ishlari yakuniga yetkazilsin.


Mas’ullar: moliya-iqtisod ishlari bo‘yicha prorektor I.U.Rahmonov, tahririy-nashriyot bo‘limi boshlig‘i.










Muddat: 2025-yil 31-dekabrga qadar.








7. Universitetning masofaviy ta’lim platformalariga barcha fanlar bo‘yicha mustaqil ish topshiriqlari va fan resurslarini to‘liq yuklash, talabalarga tavsiya etilgan va tizimga joylashtirilgan elektron adabiyotlarni fan dasturlaridagi asosiy o‘quv adabiyotlari ro‘yxatiga muvofiqlashtirish, 2025-yil 15-dekabrga qadar har bir fan bo‘yicha o‘zbek tilida videodarslar tayyorlab, tizimga joylashtirish, laboratoriya mashg‘ulotlari uchun yuqori sifatli virtual laboratoriyalar ishlab chiqish, ularni tizimga joylashtirish, tizimdagi ma’ruza matnlari, amaliy, seminar va laboratoriya mashg‘ulotlari materiallarini muntazam yangilab, to‘ldirib borish vazifalari raqamli  texnologiyalarni tatbiq etish markazi, media markazi, institutlar direktorlari, fakultetlar dekanlari, kafedralar mudirlari zimmasiga yuklatilsin.




Mas’ullar: raqamli  texnologiyalarni tatbiq etish markazi, media markazi, institutlar direktorlari, fakultetlar dekanlari, kafedralar mudirlari. 




Muddat: 2025-yil 20-dekabrga qadar. 







8. Bakalavriatura va magistratura talabalari uchun kunduzgi va kechki ta’lim shaklida o‘qitilayotgan fanlardan Hemis platformasiga, masofaviy ta’lim shakli fanlari uchun esa www.cumpus.samdu.uz platformasiga joylashtirilgan o‘quv kontentlari va mustaqil ta’lim topshiriqlarining fan dasturlari, sillabuslarga mosligi, sifati va samaradorligi qayta tahlil qilinsin, berilgan mustaqil ta‘lim topshiriqlarining bajarilishini o‘z vaqtida nazorat qilish, qabul qilish hamda adolatli baholash qat’iy reja-jadval asosida amalga oshirilsin. 









Mas’ullar: 1-, 2-o‘quv-uslubiy boshqarmalar, institutlar direktorlari, fakultetlar dekanlari, kafedralar mudirlari, sirtqi va masofaviy ta’lim bo‘limi.  




Muddat: o‘quv yili davomida.
9. Universitet Kengashi yig‘ilishining mazkur qarorlari ijrosining nazorati o‘quv ishlari bo‘yicha birinchi prorektor A.S.Soliyev zimmasiga yuklatilsin.


2-masala. Universitetda olib borilayotgan ilmiy-tadqiqot ishlari ustuvorligi, dolzarbligi, ularning mablag‘ bilan ta’minlanganligi.


Ma’ruzachi: ilmiy ishlar va innovatsiyalar bo‘yicha prorektor H.A.Xushvaqtov.


Ilmiy ishlar va innovatsiyalar bo‘yicha prorektor H.A.Xushvaqtovning “Universitetda olib borilayotgan ilmiy-tadqiqot ishlari ustuvorligi, dolzarbligi, ularning mablag‘ bilan ta’minlanganligi” haqidagi ma’ruzasi tinglanib, muhokama etilgach






QAROR QILINDI:





1. Ilmiy ishlar va innovatsiyalar bo‘yicha prorektor H.A.Xushvaqtovning “Universitetda olib borilayotgan ilmiy-tadqiqot ishlari ustuvorligi, dolzarbligi, ularning mablag‘ bilan ta’minlanganligi” haqidagi ma’ruzasi ma’lumot uchun qabul qilinsin. 


2. Xorijiy fondlar, davlat dasturlari doirasida bajariladigan loyihalar, xo‘jalik shartnomalari, startap loyiha asosida mablag‘lar jalb qilish talab darajasida bo‘lmagan kafedralarning har birida chora-tadbirlar rejasi ishlab chiqilsin va tasdiqlansin.

Mas’ullar: kafedralar mudirlari.

Muddat: 2025-yil 15-noyabrgacha va doimiy.


3.
Universitetda bajarilayotgan ilmiy hamda yoshlarning startap loyihalari monitoringi muntazam ravishda olib borilishi va har bir loyihaning 6 oylik, bir yillik natijalari institutlar, fakultetlar kengashlarida muhokama etib borilishi yo‘lga qo‘yilsin hamda amalga oshirilgan ishlar bo‘yicha universitet Kengashi kotibiga ma’lumot taqdim etilsin.   

Mas’ul: ITIRB, institutlar direktorlari, fakultetlar dekanlari, kafedralar mudirlari.
Muddat: bir oy.



4.
Hududlar muammolari bo‘yicha amaliy va innovatsion loyihalarga professor-o‘qituvchilar, yosh olimlar va ilmiy xodimlarning faol ishtiroki ta’minlansin, har bir kafedrada xususiy sektor bilan ishlash bo‘yicha aniq rejalar ishlab chiqilsin, kafedralarda ilmiy natija va texnologiyalarni amaliyotga joriy etish bo‘yicha alohida mas’ullar belgilansin. 

Mas’ullar : ITIRB, kafedralar mudirlari.
Muddat: noyabr oyidan.



5. Universitet Kengashi yig‘ilishining mazkur qarorlari ijrosini nazorat qilish ilmiy ishlar va innovatsiya bo‘yicha prorektor H.Xushvaqtov zimmasiga yuklatilsin.

3-masala. Muhandislik fizikasi instutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida.

Ma’ruzachi: Muhandislik fizikasi instituti direktori A.Absanov.
Muhandislik fizikasi instituti direktori A.Absanovning “Muhandislik fizikasi institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida”gi ma’ruzasi Kengash yig‘ilishida atroflicha muhokama etilib, ma’ruzada qayd etilgan kamchiliklarni bartaraf etish maqsadida 














QAROR QILINDI: 





1. Muhandislik fizikasi instituti direktori A.Absanovning “Muhandislik fizikasi institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida”gi ma’ruzasi ma’lumot uchun qabul qilinsin. 


2. Iqtidorli yosh olimlar va professor-o‘qituvchilarni xorijiy ta’lim muassasalariga tajriba orttirish uchun hamda iqtidorli talabalarni magistratura va (PhD) doktoranturaga yuborishni tashkil etish bo‘yicha aniq manzilli chora-tadbirlar belgilansin va ijrosi nazoratga olinsin.
Mas’ullar: institut direktori, barcha kafedralar mudirlari, ilmiy rahbarlar.
    Muddat: o‘quv yili davomida.
3. Institut tarkibidagi kafedralarda faoliyat yuritayotgan ilmiy darajasiz o‘qituvchilar va tayanch doktoranturani bitirib (PhD) dissertatsiyasini himoya qilmagan tadqiqotchilarning dissertatsiyalari himoyasi bo‘yicha tegishli shart-sharoitlar yaratib berilsin va ilmiy rahbarlari tomonidan qat’iy nazoratga olinsin.
Mas’ullar: institut direktori, barcha kafedralar mudirlari, ilmiy rahbarlar.
    Muddat: o‘quv yili davomida.
4. Institut tarkibidagi kafedralar va markazlarda amaliy tadqiqotlarni, jumladan, xorijiy ilmiy grantlarni ko‘paytirish, professor-o‘qituvchilar va ilmiy xodimlarning ilmiy ishlanmalari, g‘oyalari va texnologiyalarini iqtisodiyotning real tarmoqlariga tatbiq etish, patent va litsenziyalar olish, monografiyalar, darsliklar chop etish bo‘yicha ishlar yanada kuchaytirilsin va ijrosi ta’minlansin.
Mas’ullar: institut direktori, barcha kafedralar mudirlari, markazlar rahbarlari.
   
Muddat: o‘quv yili davomida.
5. Institut tarkibidagi kafedralarda Q1 va Q2 kvartalli ilmiy jurnallardagi maqolalar ulushini yanada ko‘paytirish, ilmiy darajali professor-o‘qituvchilarning “SCOPUS” va “Web of Science” bazalardagi h-indekslarini 10 va undan yuqoriga ko‘tarish bo‘yicha tadbirlar rejasi ishlab chiqilsin va ijrosi ta’minlansin.

Mas’ullar: institut direktori, barcha kafedralar mudirlari.
Muddat: o‘quv yili davomida

6. Institut tarkibidagi kafedralarda xalqaro reytingda yuqori uch yuztalik ro‘yxatiga kiruvchi oliy ta’lim muassasalarida ilmiy daraja oluvchi mutaxassis-kadrlar tayyorlash va xorijiy oliy ta’lim muassasalari bilan akademik almashinuv dasturlarida institut talabalarining ishtirokini ko‘paytirish bo‘yicha manzilli chora-tadbirlar ishlab chiqilsin hamda ularning bajarilishi bo‘yicha muntazam monitoring olib borilsin.

Mas’ullar: institut direktori, barcha kafedralar mudirlari.
Muddat: doimiy.










7. Universitet Kengashi yig‘ilishining mazkur qarorlari ijrosining nazorati Muhandislik fizikasi instituti direktori A.Absanov zimmasiga yuklatilsin.

